
Hierdie vraestel bestaan uit 7 bladsye.

INSTRUKSIES EN INLIGTING
1. Hierdie vraestel bestaan uit DRIE afdelings.

AFDELING A: Opstel (50)

AFDELING B: Lang transaksionele teks (30)

AFDELING C: Kort transaksionele teks (20)
2. Beantwoord EEN vraag in ELKE afdeling.
3. Skryf in die taal wat geassesseer word.
4. Begin ELKE afdeling op 'n NUWE bladsy.
5. Jy moet jou skryfstukke beplan, redigeer en proeflees. Gebruik byvoorbeeld

'n kopkaart of 'n vloeidiagram of sleutelwoorde. Doen die beplanning
VOORDAT jy die finale produk vir elke afdeling skryf.

6. Alle beplanning moet duidelik aangedui en ingelewer word. Daar word
aanbeveel dat jy 'n streep deur alle beplanning trek.

7. Beplan jou tyd so:
AFDELING A: 80 minute
AFDELING B: 40 minute
AFDELING C: 30 minute

8. Nommer die skryfstukke korrek volgens die nommeringstelsel wat in hierdie
vraestel gebruik is.

9. Skryf die titel/opskrif boaan elke skryfstuk.
10. Die titel word NIE in aanmerking geneem as die woorde getel word NIE.
11. Skryf netjies en leesbaar.

AFDELING A: OPSTEL

VRAAG 1

e  Skryf 'n opstel van 250-300 woorde oor EEN van die volgende onderwerpe.
e Skryf die nommer en die titel van die onderwerp wat jy kies, boaan jou skryfstuk

neer.

1.1 Dit was moeilik om te groet [50]
1.2 Die mense by die verkeerslig [50]
1.3 Hoe steek ek dit weg? [50]
1.4 As jy dit kan droom, kan jy dit doen. Is dit waar? [50]
15 Maskers [50]
1.6 Kies EEN van die volgende prente en skryf 'n opstel daaroor. Skryf die

vraagnommer (bv. 1.6.1) en die titel van jou opstel neer.

LET WEL: Daar moet 'n duidelike verband wees tussen die opstel en die
prent wat jy gekies het.

16.1

[Bron: Rapport, 20 Junie 2021] [50]
N0 R O

[Bron: openclipart.orqg]

1.6.2

[Bron: Beeld, 13 Augustus 2021]

TOTAAL AFDELING A:

AFDELING B: LANG TRANSAKSIONELE TEKS
VRAAG 2

° Kies EEN onderwerp en skryf 120-150 woorde daaroor.
° Skryf die nommer van die onderwerp wat jy kies, boaan jou skryfstuk neer.

2.1 VRIENDSKAPLIKE BRIEF

Een van jou maats speel 'n belangrike rol in jou lewe. Hierdie maat stel 'n

goeie voorbeeld vir jou. Skryf 'n vriendskaplike brief aan jou maat om hiervoor

dankie te sé.

Skryf die VRIENDSKAPLIKE BRIEF. [30]
2.2 E-POS

Jy het 'n duur paar tekkies aanlyn gekoop. Dit het baie lank geneem om
afgelewer te word. Toe jy dit uiteindelik kry, was dit nie wat jy bestel het nie.

Stuur 'n E-POS aan die bestuurder van die maatskappy en kla oor hierdie
swak diens.

Teken die FORMAAT hieronder in jou ANTWOORDEBOEK oor en gebruik dit
Vir jou e-pos.

| AAN \ |

| AA(CC) | |

| ONDERWERP | |

[30]
0O

HULDEBLYK

Jou buurman het 'n beter werk op 'n ander dorp gekry en gaan soontoe trek.
Die mense in jou straat het jou gevra om 'n huldeblyk by sy afskeidspartytjie
te lewer.

Skryf die HULDEBLYK.
DIALOOG

Jy het nie jou ekstra klasse bygewoon nie. Die onderwyser bel jou om te hoor
hoekom jy nie by die klasse was nie.

Skryf die telefoongesprek tussen jou en die onderwyser in die vorm van 'n

DIALOOG neer.

TOTAAL AFDELING B:

[30]

[30]

30

AFDELING C: KORT TRANSAKSIONELE TEKS

VRAAG 3

e Kies EEN onderwerp en skryf 80-100 woorde daaroor.
e Skryf die nommer van die onderwerp wat jy kies, boaan jou skryfstuk neer.

3.1 UITNODIGINGSKAARTJIE

Jou suster gaan trou. Sy het vir jou gevra om die uitnodigingskaartjie te skryf.

Skryf die UITNODIGINGSKAARTJIE om gaste na die troue uit te nooi. [20]
3.2 DAGBOEKINSKRYWINGS

Toe Covid-19 begin het, was ons land eers op Vlak 5-inperking. Na 'n paar
maande het die president gesé dit gaan verander.

Maak die volgende TWEE DAGBOEKINSKRYWINGS oor hoe jy gevoel
het ...

e die aand voordat die president weer met die land sou praat.
e die aand nadat die president Vlak 5 verander het. [20]

3.3 INSTRUKSIES

Jou broer wil begin om gesonder te leef. Gee instruksies om hom te help om
'n gesonde leefstyl te volg.

Skryf die INSTRUKSIES puntsgewys en onder mekaar neer. [20]

TOTAAL AFDELING C: 20
GROOTTOTAAL: 100

Kopiereg voorbehou



